
Foscríbhinn A a ghabhann le hIarscríbhinn VII

Athstruchtúrú earnáil chruach na Rómáine (dá dtagraítear in Iarscríbhinn VII, Caibidil 4, Roinn B)

CUID I

CUIDEACHTAÍ A THAIRBHÍONN DE STÁTCHABHAIR FAOI CHLÁR NA RÓMÁINE UM
ATHSTRUCHTÚRÚ CRUACH

— Ispat Sidex Galaţi

— Siderurgica Hunedoara

— COS Târgovişte

— CS Reşiţa

— IS Câmpia Turzii

— Donasid (Siderca) Călăraşi

CUID II

AMCHLÁR NA LAGHDUITHE CUMAIS AGUS TUAIRISC ORTHU (1)

Áis
Athrú cumais

(tonaí)
Dáta a scoirtear den táirgeadh Dáta an bhuandúnta

Siderurgica
Hunedoara

Sreangshlat
Uimh. 1

–400 000 1995 1997

Sreangshlat
Uimh. 3

–280 000 1998 2000

Meánghearrtha –480 000 Chéad ráithe 2008 Dara ráithe 2008

IS Câmpia
Turzii

Sreangshlat
Uimh. 1

–80 000 1995 1996

CS Reşiţa Éadrom-
ghearrtha

–80 000 2000 2001

Rothaí iarnróid –40 000 1999 2000

Tromghearrtha –220 000 Ceathrú ráithe 2007 Dara ráithe 2008

Meánghearrtha
agus gearrtha
speisialta

–120 000 Ceathrú ráithe 2006 Ceathrú ráithe 2007

Áis
Athrú cumais

(tonaí)
Dáta a scoirtear den táirgeadh Dáta an bhuandúnta

Donasid (Sid-
erca) Călăraşi

Meánghearrtha –350 000 1997 1999

Glanathrú
cumais

–2 050 000

(1) Beidh laghduithe cumais buan de réir bhrí Chinneadh Uimh. 3010/91/CEGC ón gCoimisiún an 15 Deireadh Fómhair 1991
(IO L 286, 16.10.1991, lch. 20).

CUID III

TAGARMHARCANNA AN ATHSTRUCHTÚRAITHE

1. Inmharthanacht

Agus aird á tabhairt ar na rialacha speisialta cuntasaíochta arna gcur i bhfeidhm ag an gCoimisiún, bainfidh gach
cuideachta thairbhiúil amach olltoradh oibriúcháin bliantúil íosta ar láimhdeachas de 10 % do ghnóthais
chruach neamh-iomlánaithe agus de 13,5 % do mhuilte cruach iomlánaithe agus toradh íosta de 1,5 % de
láimhdeachas ar chaipiteal dílis tráth nach déanaí ná an 31 Nollaig 2008. Fíorófar an méid sin sa mheastóireacht
neamhspleách a dhéanfar go bliantúil idir 2005 agus 2009 dá bhforáiltear i gCaibidil 4, Roinn B, mír 13,
d'Iarscríbhinn VII.

2. Táirgiúlacht

Bainfear amach de réir a chéile faoin 31 Nollaig 2008 táirgiúlacht fhoriomlán atá inchomparáide lena bhfuil
bainte amach ag tionscal cruach AE. Fíorófar an méid sin sa mheastóireacht neamhspleách a dhéanfar go
bliantúil idir 2005 agus 2009 dá bhforáiltear i gCaibidil 4, Roinn B, mír 13, d'Iarscríbhinn VII.

3. Laghduithe ar chostais

Gabhfaidh tábhacht faoi leith le laghduithe ar chostais mar cheann d'eochair-eilimintí na hinmharthanachta.
Cuirfear chun feidhme go hiomlán iad i gcomhréir le pleananna gnó na gcuideachtaí tairbhiúla.

CUID IV

LIOSTA TÁSCACH NA gCEANGLAS FAISNÉISE

1. Táirgeacht agus éifeachtaí margaidh

— táirgeacht mhíosúil cruach amh, táirgí leathchríochnaithe agus críochnaithe de réir aicme agus de réir
raoin táirgí,

— táirgí arna ndíol, lena n-áirítear toirteanna, praghsanna agus margaí; miondealú de réir raoin táirgí.

2. Infheistíochtaí

— mionsonraí infheistíochtaí arna ndéanamh,

— dáta críochnaithe,

— costais na hinfheistíochta, foinsí an airgeadais agus suim aon chabhrach gaolmhaire i treis,

— dáta íocaíochta cabhrach, más ann.

3. Laghduithe ar an líon saothair

— líon agus amchlár caillteanas post,

— éabhlóid na fostaíochta sna cuideachtaí tairbhiúla (ag idirdhealú idir fostaíocht dhíreach agus fostaíocht
indíreach),

— éabhlóid na fostaíochta san earnáil náisiúnta chruach.

4. Cumas (ag féachaint d'earnáil iomlán an chruach sa Rómáin)

— dáta, nó dáta a bhfuil coinne leis, ar a scoirtear de chumais a tháirgeadh arna sonrú i TSF (is eárd é TSF an
táirgeacht bhliantúil uasta fhéideartha is féidir a fháil faoi ghnáthdhálaí oibre) atá le dúnadh, agus tuairisc
orthu,

— dáta (nó dáta a bhfuil coinne leis) a ndéantar díchóimeáil, mar atá sainithe i gCinneadh Uimh. 3010/91/
CEGC ón gCoimisiún maidir leis an bhfaisnéis atá le soláthar ag gnóthais chruach faoina
n-infheistíochtaí (1), ar an bhfearas i dtrácht agus mionsonraí na díchóimeála,

— dáta (nó dáta a bhfuil coinne leis) a dtugtar isteach cumais nua agus tuairisc orthu,

— éabhlóid sa chumas iomlán cruach amh agus táirgí críochnaithe de réir aicme sa Rómáin.

5. Costas

— miondealú ar chostais agus a n‑éabhlóid faoi seach san am atá thart agus sa todhchaí, go háirithe coigilt ar
chostais fórsa saothair, tomhaltas fuinnimh, coigilt ar chostais amhábhar, gabhálais agus laghdú ar
sheirbhísí seachtracha.

6. Feidhmíocht airgeadais

— éabhlóid eochairchóimheas airgeadais roghnaithe chun a áirithiú go ndéantar dul chun cinn i dtreo na
hinmharthanachta (ní foláir na torthaí agus na cóimheasa airgeadais a sholáthar ar dhóigh a cheadaíonn
comparáidí le plean um athstruchtúrú airgeadais na cuideachta agus ní foláir a bheith iontu tástáil
inmharthanachta ón gCoimisiún),

— mionsonraí na gcánacha agus na ndleachtanna custaim arna n‑íoc lena n‑áirítear faisnéis maidir le diallais
ó na rialacha fioscacha agus custaim is infheidhme de ghnáth,

— leibhéal táillí airgeadais,

— mionsonraí agus amchlár íoctha cabhrach arna deonú cheana i gcomhréir le téarmaí an Phrótacail,

— téarmaí agus coinníollacha aon iasachtaí nua (gan spleáchas don fhoinse).

7. Cuideachta nua nó gléasraí a nua a ionchorpraíonn síneadh cumais a chruthú

— céannacht gach rannpháirtí ón earnáil phríobháideach agus ón earnáil phoiblí,

— foinsí a gcuid maoinithe chun an chuideachta nua nó na gléasraí nua a chruthú,

— téarmaí agus coinníollacha rannpháirtíocht na scairshealbhóirí príobháideacha agus poiblí,

— struchtúr bainistíochta na cuideachta nua.

8. Athruithe úinéireachta.

